
MENDEKOTASUNEN PREBENTZIORAKO BERGARAKO TOKIKO IV. PLANA EGITEKO LANA KONTRATATZEKO PROZEDURA IREKIA ARAUTUKO DUEN BALDINTZA ADMINISTRATIBO PARTIKULARREN PLEGUA

I.- KONTRATUAREN EDUKIA
1. KONTRATUAREN XEDEA


Plegu honen bitartez egingo den kontratuaren xedea Mendekotasunen Prebentziorako  Bergarako Tokiko IV. Plana egitea da, plegu honi eta baldintza teknikoen pleguari jarraituz.

2. LANAK BURUTZEKO EPEA


Kontratu honen helburu diren lanak egiteko gehienezko epea 6 hilabetekoa izango da kontratua sinatzen denetik kontatzen hasita. 


Kontratistak zerbitzua berandu betetzeak ez du errekeritzen Administrazioak aldez aurretik interpelatzea edo ohartaraztea.

3. KONTRATUAREN PREZIOA

   
Kontratuaren prezioa 18.000 € izango da, BEZ eta gainontzeko kontzeptuak barne. Lehiatzaileek diru-kopuru hori merkatuz hobetu dezakete. 


Prezio hori gehien-gehienezkoa da eta lizitatzaileek beherantz hobetu ahal izango dute; gainera, beraien eskaintzetan Balio Erantsiaren Zerga (BEZ) sartu beharko dute, eta kontzeptu hori banatuta azalduko da. 


Erakundea BEZa ordaintzetik salbuetsita egongo balitz, behar bezala justifikatu beharko du eta kopuru hori ez da eskaintzan sartuko.

4. FINANTZATZEA


Kontratuaren prezioa ordaintzeko behar beste diru jarri da aurtengo ekitaldiko aurrekontuan. 

5. ORDAINTZEKO MODUA


Dagokion kobrantza-agiria aurkeztu eta onartu ondoren, honela ordainduko da kontratuaren prezioa: Heren bat kontratua sinatzean; beste bi heren Tokiko Plana entregatu, udal gobernuari aurkeztu eta ontzat ematen duenean. 

6. PREZIOEN BERRIKUSPENA


Kontratu honetan ez dira prezioak berraztertuko.

7. BERMEAK


Behin-behineko fidantza 446,28 eurokoa izango da.

Behin betiko fidantza adjudikazio-prezioaren % 5ekoa (BEZ kanpo) izango da. eta Sektore Publikoko Kontratuen Legearen Testu Bateratuaren 96. artikuluan xedatutako edozein eratan ezarri ahal izango da.


Berme-epea amaitzen denean, adjudikazio-hartzaileari bermea itzuliko zaio, osorik edo, bidezkoa bada, zati batean, baldin eta kontratuko betebehar guztiak beterik badaude. Itzulketa hori Sektore Publikoko Kontratuen Legearen Testu Bateratuaren 102. artikuluan xedatutakoarekin bat etorriz egingo da.

8. KONTRATUA BURUTZEA


Kontratu-hartzailearen arriskuz eta zoriz egingo da kontratua.


Kontratua burutzerakoan, plegu honetan eta baldintza teknikoen pleguan dauden baldintzak bete beharko dira. Kontratua Udalaren zuzendaritza, ikuskapen eta kontrolaren pean burutuko da eta honek idatziz nahiz ahoz erabili ahal izango ditu ahalmen horiek.


Baldintza administratibo partikularren pleguaren eta baldintza teknikoen pleguaren artean kontraesanak izanez gero, honako plegu honetan zehaztutakoa nagusituko da.


Kontratu-hartzaileari edo haren agindupekoei egotz dakiekeen egite edo ez-egiteren baten ondorioz, Administrazioak uste izaten badu kontratua behar bezala burutzea kolokan dagoela, kontratua behar bezala burutu dadin beharrezkotzat jotzen dituen neurriak har daitezela agindu ahal izango du.

9. KONTRATU-HARTZAILEAREN LAN-EGINKIZUNAK


Kontratu-hartzaileak lanaren, Gizarte Segurantzaren eta laneko segurtasun eta higienearen arloan indarrean dauden xedapenak bete behar ditu. Administrazioak ez du inolako erantzukizunik izango xedapen horiek betetzen ez badira.


10. KONTRATU-HARTZAILEAREN ERANTZUKIZUNA KONTRATUA BURUTZERAKOAN BESTE BATZUEI KALTEAK ERAGITEN BADIZKIE


Kontratu-hartzailearen ardura da zerbitzua burutzearen ondorioz sor litezkeen kalteak eta galerak bere gain hartzea, Sektore Publikoko Kontratuen Legearen Testu Bateratuaren 214. artikuluan xedatutakoarekin bat etorriz. 

11. KONTRATUA ALDATZEA


Herri-onurako arrazoiak direla eta, Administrazioak kontratua aldatzea izango du, ustekabeko arrazoiak sortzen direnean. Kontratu-hartzaileak ez du inolako kalte-ordainik jasotzeko eskubiderik izango, Sektore Publikoko Kontratuen Legearen Testu Bateratuaren 231.c) artikuluan ezarritakoaren kalterik gabe.

12. ZERBITZUAREN HARTZEA ETA BERMEAREN EPEA


Kontratuaren helburua den prestazioa burutu eta, gehienez ere, 15 egun pasa baino lehen, lanaren harrera-egintza formal eta positiboa egingo da eta, ontzat eman bada, ezarritako behin betiko fidantza itzuliko da.

13. KONTRATISTARI EZARRI BEHARREKO ZIGORRAK BALDINTZAK BETETZEN EZ BADITU  


A)  KONTRATUA BURUTZEKO EPEAK DIRELA ETA

Kontratistak, berari lepora dakizkiokeen arrazoiengatik, kontratua burutzeko epe osoa edo epe partzialak igarotakoan burutu gabe baditu epe horietan egin beharreko obrak, Administrazioak bi aukera izango ditu: kontratua bertan behera utzi eta bermea bereganatzea, edo obrak burutu arte igarotzen den egun bakoitzeko penalizazioa ezartzea: egunean 0,20 euro kontratuaren prezioaren 1.000 euroko.

Atzerapenagatiko penalizazioen guztizko zenbatekoak kontratuaren prezioaren 100eko 5aren multiploren bat jotzen duen bakoitzean, Administrazioak aukera izango du kontratuari amaiera emateko ala zigor gehiago ezarri eta burutzapenean aurrera egin dadila erabakitzeko.


B) PRESTAZIOEN BURUTZAPEN PARTZIALA DELA ETA 

Kontratu-hartzaileak, berari lepora dakizkiokeen arrazoiengatik, kontratuan ezarritako prestazioen burutzapen partziala epean bukatzen ez badu, Administrazioak bi aukera izango ditu: kontratuari amaiera ematea, edo kontratuaren prezio osoaren 100eko 10eko penalizazioa ezartzea.

14. KONTRATUA AMAITZEKO ARRAZOIAK


Kontratua amaitzeko arrazoiak Sektore Publikoaren Kontratuen Legearen Testu Bateratuaren 223 eta 308. artikuluetan azaltzen direnak izango dira.


Kontratua adjudikazio hartzaileari atxiki dakiokeen arrazoiren batengatik eteten bada, ezarritako behin betiko fidantza galduko du. 

15. ADMINISTRAZIOAREN ESKUBIDEAK 


Administrazioari dagokio kontratua interpretatzea, kontratuan sor daitezkeen zalantzak ebaztea, herri-onurako arrazoiengatik kontratua aldatzea, kontratuari amaiera ematea eta amaiera horren ondorioak zehaztea, Sektore Publikoaren Kontratuen Legearen Testu Bateratuaren eta Herri-Administrazioen Kontratuei buruzko Legearen Erregelamendu Orokorrean ezarritako muga, baldintza eta ondorioei eutsiz.


II.- KONTRATATZEKO JARDUNBIDEA
16. ADJUDIKATZEKO PROZEDURA

Kontratu honen adjudikazioa prozedura irekiaren bidez egingo da.

Kontratuaren adjudikazioa egiterakoan, honako irizpide hauek hartuko dira oinarritzat eskaintzak balioesteko:

- Prezioaren murrizpena. -Murrizten den 100 euroko puntu 1 emango da, eta, gehienez ere,  10 puntu lortu ahal izango dira.

- Proiektuak ez du 10 orri-alde baino gehiago izango eta , gehienez ere, 25 punturekin balioetsi ahal izango da. Ondorengo atalak garatu beharko ditu:

· Diagnostikoa eta Plana egiteko planteamendua: 

· EAEko Mendekotasunen VI. Planarekiko koherentzia

· Planteamenduaren kalitatea: argitasuna, zehaztasuna eta bideragarritasuna

· Ekarpen berriak

· Diagnostikoa eta Plana egiteko erabiliko den metodologia, parte-hartzailea 

· Diagnostikoa eta Plana egiteko jarraituko den prozesua eta kronograma 

· Lana burutzeaz arduratuko liratekeen pertsonen curriculum-a. 

- Enpresak lan hori egoki burutzeko jarriko dituen beste baliabideak: 5 punturekin

17. KONTRATATZEKO GAITASUNA ETA KAUDIMENA


Hala nahi duten pertsona fisiko edo juridiko guztiak aurkeztu ahal izango dira prozedura irekira, baldin eta legez ezartzen diren baldintzak betetzen badituzte eta Sektore Publikoaren Kontratuen Legearen Testu Bateratuaren 60. artikuluan zehazten diren kontratatzeko debekuetakoren bat ez badute. Kaudimena egiaztatzeko eta ebaluatzeko bideak 18. baldintzan ezarritakoak izango dira.


Halaber, nork bere kabuz edo baimendutako ordezkariaren bitartez jardun ahal izango dute. Ordezkarien kasuan berariaz emandako ahalorde askietsia erabili beharko dute. Pertsona juridiko baten izenean horko kide bat datorrenean, agiri bidez justifikatu beharko du ahalmena duela horretarako. Bi kasuetan ere, kontratatzeko gaitasunik ez izatea dakarten arrazoiak, gorago aipatutakoak, ordezkariari ere aplikatu behar zaizkio.


Gainera, lizitatzaileek helburu izan behar dute kontratu honen helburuarekin zuzeneko lotura duten ekintzak egitea, eta kontratua behar bezala betetzeko nahiko elementu pertsonal eta material daukan antolaketa talde bat  eduki behar dute.

18. PROPOSAMENAK AURKEZTEA


Lizitazioan parte hartzeko proposamenak Bergarako Udaletxeko Erregistro Orokorrean aurkeztuko dira, plegu hau Gipuzkoako Aldizkari Ofizialean argitaratzen den egunaren biharamunetik kontatzen hasita 20 egun naturaleko epean, astelehenetik larunbatera, goizez, 9:00etatik 13:00etara bitartean. Epea igande edo jai-egun batean bukatzen bada, hurrengo asteguneko eguerdiko 13:00etan bukatuko da epea.


Kontratazio honen espedientea aztertu ahal izango da Gizarte Zerbitzuetan goizeko 09:00etatik 13:00 arte (astelehenetik ostiralera) proposamenak aurkezteko epealdian.


Administrazio Publikoen Kontratuen Legeko Erregelamendu Orokorreko 80. artikuluari jarraituz, korreoz ere aurkeztu ahal izango dira proposamenak, eta aurreko lerraldian jasotako epea amaitu baino lehen jakinarazi egin beharko da faxez (943 77 91 63 zenbakira) eskaintza bidali dela. Hala ere, epea amaitu eta hamar egun pasa ondoren proposamena jaso ez bada, ez da inola ere onartuko.


Ezkutukoak izango dira proposamenak eta horiek aurkezteak esan nahi du baldintzarik gabe onartzen duela enpresariak plegu honetan aurreikusitako guztia.


Lizitatzaileek ezin izango dute aurkeztu aldagairik edo alternatibarik, baina bai aurkeztu ditzakete bidezkotzat jotako hobekuntzak.


Proposamenak gutunazal itxi batean aurkeztuko dituzte ondorengo idatzi honekin: ““MENDEKOTASUNEN PREBENTZIORAKO BERGARAKO TOKIKO IV. PLANA EGITEKO LANA KONTRATATZEKO PROZEDURA  IREKIAN PARTE HARTZEKO PROPOSAMENA”. Gutunazal horren barruan A, B eta C gutunazalak sartuko dira.

"A" gutunazalean, "kontratatzeko gaitasuna eta kaudimena" izenburupean, ondorengo dokumentu hauek sartuko dira:

a) Proposamena aurkezten duen pertsonaren NA, bere izenean edo ahaldun moduan aurkezten badu, edo haren kopia kautotuta.

Lizitatzailea pertsona juridikoa bada: eratze edo aldaketa eskritura (merkataritza erregistroko idazpenaren araberakoa) eta identifikazio fiskaleko zenbakiaren kopia kautotua. Enpresariak espainiarrak ez badira baina bai Europako Erkidegokoak, nahikoa da lanbide edo merkataritza erregistro bateko idazpenaren egiaztagiria, dagokion estatuko legediak betekizun hori eskatzen baldin badu.

b) Lizitatzaileak norbere izenean ez diharduenean edo lizitatzailea sozietate bat edo pertsona juridikoa denean, ahalorde notariala ordezkatzen duen pertsona edo entitatea ordezkatzeko. Ahalorde hori behar bezala inskribatu behar da, hala badagokio, Merkataritza Erregistroan; edo norbere ordez eginez gero, dokumentu publikoan.

c) Eskaintza sozietate baten izenean aurkezten denean, eskaintzarekin batera, sozietatearen eratze eskrituren edo  sozietatearen  estatutuen aldatze kopia erantsiko da.

d) Eskaintza sozietate talde baten izenean aurkezten denean, aurkeztu beharko da, gainera, dokumentu bat elkarte bakoitzeko ordezkari batek sinatua, adieraziz  Sozietateen Aldi Baterako Elkartean sozietate bakoitzak duen parte-hartzea eta kontratuaren iraupenean zehar elkarte guztien izenean Administrazioarekin ordezkaritza osoa izango duen pertsonaren izena.

e) Kaudimen ekonomikoa eta finantzaketakoa kreditatzen du(t)en dokumentua edo dokumentuak.

Sektore Publikoko Kontratuen Legearen Testu Bateratuaren 75. artikuluan datorren moduetako batean egiaztatu beharko da.

f) Kaudimen teknikoa edo profesionala egiaztatzen du(t)en dokumentu edo dokumentuak.
Azken hiru urteetan eskainitako zerbitzu edo lan nagusien zerrenda aurkeztu beharko da; zerrenda honetan zenbatekoa, datak eta jasotzailea, publikoa zein pribatua, baita hauen ziurtagiriak ere aurkeztuko dira. Ziurtagiri hauek Sektore Publikoko Kontratuen Legearen Testu Bateratuaren 78 a) artikuluan jasotako ezaugarriak izango dituzte.

Kaudimena egiaztatzeko orduan, azken hiru urteetan gai sozialen inguruko planak egiteko zerbitzua 8.000 biztanletik gorako tokiko erakunde batean eman dutela, eta gainera drogen menpekotasunen inguruko beste lanen bat (azterlanak, ikerketak, ebaluazioak, aholkularitzak, proiektuak,…) ere egina dutela ziurtatu beharko dute; bestela kaudimena egiaztatu gabe gelditzen dela ulertuko da.

g) Bere erantzukizunpean Sektore Publiko Kontratuen Legearen Testu Bateratuaren 60. artikuluak jasotako debeku kasuek ez diotela eragiten adierazten duen aitorpena.

h) Espainiako Epaitegi eta Auzitegien jurisdikzioak esaten duenera egongo dela adieraztea, kontratuaren ondorioz izan litezkeen intzidentzia guztietarako, eta lizitatzaileari egokitu lekiokeen atzerriko foru jurisdikzionalari uko egiten diola (atzerriko enpresentzat bakarrik).

i) Udal Diruzaintzan behin-behineko fidantza jarri dela egiaztatzen duen agiria. 
j) Betebehar fiskaletan eta Gizarte Segurantzakoetan egunean dagoela adierazten duen egiaztagiriak edo zinpeko aitorpena.

k) Kontakturako telefonoa eta fax-a eta/edo e-maila.

Dokumentazio originala euskara edo gaztelera ez den hizkuntza batean idatzita badago, bi hizkuntza hauetako baten itzulpen ofiziala erantsi beharko da.

OHARRA: Enpresa lizitatzailea Euskal Autonomi Erkidegoko edo Estatuko Kontratisten Erregistro Ofizialean izena emanda badaude, a) b) eta c) ataletan eskatzen den dokumentazioa aurkeztu ordez, Erregistroko arduradun letratuak emandako ziurtagiriaren kopia kautotua aurkeztu ahal izango dute, eta horrekin batera lizitatzailearen zinpeko aitorpena, dokumentu horretan adierazten den egoerak aldaketak jaso ez dituela esanez.

Hainbat enpresak lizitaziora aurkezteko bat egiten badute Aldi Baterako Enpresa Elkartea (ABEE) sortuz, ABEE osatzen duten enpresa bakoitzak bere gaitasun eta kaudimena egiaztatu beharko du aurreko puntuetan adierazi bezala, eta zerbitzua beraiei adjudikatuz gero ABEE osatzeko konpromiso formala aurkeztu. Era berean, enpresa bakoitzak ABEEaren barruan hartuko duen kontratuaren zatia adierazi beharko dute, guztien kaudimen-eskakizunak konprobatzeko eta zehazteko helburuarekin. Gainera, kontratuaren indarraldian Administrazioaren aurrean guztien ordezkari izango duen pertsona izendatuko dute.

Zerbitzua adjudikatzen ez zaien enpresa lizitatzaileek, kontratua adjudikatu ondoren eta errekurtsoak jartzeko epea errekurtsorik jarri barik bukatutakoan, “A” sobrean jarritako dokumentazioa itzularaztea eska dezakete. Enpresa adjudikatzaileak ere eskatu ahal izango du, kontratuaren exekuzioa bukatu eta behin betiko bermea itzulitakoan. Dokumentazio hau administrazioaren esku gelditu eta bi hilabete iragandakoan, suntsitu ahal izango du.

“B” gutunazalean, proiektua aurkeztu beharko da 16. puntuan jasotakoa garatuz eta enpresak lan hau egiteko jarri dituen baliabideak.

Inoiz ez da sartuko gutunazal honetan proposamen ekonomikoa. Sartuz gero lizitatzailea prozedura honetatik kanpo geratuko da, eta ez da irekiko “C” kartazala.

"C" gutunazalean, proposamen ekonomikoa sartuko da, ondorengo eredua jarraituz:

“Bergarako Mendekotasunen IV. Tokiko Plana egiteko lana kontratatzeko asmoz Bergarako Udalak deitutako prozedura irekiaren berri izanik, hona hemen nire

ADIERAZPENA

1) Hitz ematen dut kontratua honako prezio honetan burutuko dudala: ................... € gehi... euro  BEZari dagozkionak.” Hau da,…………..eurotan (BEZ barne).


2) Baldintza Teknikoen Plegua, Administrazio-baldintza partikularren Plegua eta kontratu hau arautu behar duten gainontzeko agiriak ezagutzen ditut. Horiek horrela, neure gain hartu eta ontzat hartzen ditut oso-osorik.


3) Ordezkatzen dudan enpresak, ireki, instalatu eta jarduteko indarrean dagoen araudiak eskatzen dituen baldintza guztiak betetzen ditu.


..................................., 20....(e)ko ....................................aren ....(a)








Sinadura 
 


Ereduaren arabera idatzi ez den proposamen ekonomikoa bakar bat ere ez da onartuko.  


Inoiz ez da sartuko kartazal honetan “B” kartazalean sartu beharreko dokumentazioa. Dokumentu horietatik edozein sartuz gero “C” kartazalean, ez dira baloratuko agiri honek.


Lizitatzaile bakoitzak proposamen bakar bat aurkeztu ahal izango du. Norbaitek bat baino gehiago aurkeztuko balu, denak atzera botako dira.

19. PROPOSAMENAK IREKITZEA.


Proposamenak ireki baino lehen, Mahaiak ”A” kartazalean aurkeztutako dokumentuak sailkatuko ditu, eta, dokumentazio horretan akats materialik sumatuz gero, hiru laneguneko epea eman ahal izango dio lizitatzaileari akatsa zuzen dezan.


Kontratazio Mahaiak proposamenak Udaletxean irekiko ditu (San Martin Agirre Plaza,1ean) proposamenak aurkezteko epea amaitu eta lau egunetara eguerdiko 12:30ean. 


Ekitaldi honetan bakarrik onartutzat eman diren proposamenen “B” kartazala irekiko da, ekitaldi publikoan.


Hasierako deialdi honen mantentzea edo, kasu, aldaketak argitara emango dira kontratatzailearen profilean (www.bergara.net), baina jakinarazpenetarako egoki jotzen den beste edozein bide ere erabili ahal izango da. 


“B” kartazalean jasotako eskaintzak baloratu ondoren, Kontratazio Mahaiak proposamenen “C” kartazala (eskaintza ekonomikoa) irekiko du, ekitaldi publikoan hau ere. Ekitaldi horretarako deialdia ere kontratatzailearen profilean (www.bergara.net) argitaratuko da, baina jakinarazpenetarako egoki jotzen den beste edozein bide ere erabili ahal izango da.

Kontratazio mahaia honako hauek osatuko dute:

LEHENDAKARIA:

· Bergarako udaleko alkate-lehendakaria edo berak eskuordetzen duena.

BOKALAK:

· Udaleko gizarte zerbitzuen batzordeko lehendakaria.

· Kontuhartzailea edo berak eskuordetzen duena.

. Udaleko idazkaria edo berak eskuordetzen duena.

IDAZKARIA

. Udalbatzakoa edo berak eskuordetzen duena.

Mahaiaren bileretara udaleko arduradun/teknikari guztiak etorri ahal izango dira, Mahaiak horrela eskatzen badu, aholkularitza-lanak egiteko, eta Mahaiak bidezko iritzitako txosten tekniko guztiak ere eskatu ahal izango ditu.

20. ADJUDIKAZIOA, FORMALIZAZIOA ETA GASTUAK.


Kontratazio mahaiak, Sektore Publikoko Kontratuen Legearen Testu Bateratuaren 320.1 artikuluan xedatutakoaren arabera, kontratazio organoari bidaliko dizkio aurkeztu diren proposamenak, akta eta adjudikazio proposamenarekin batera.


Kontratazio Organoak, aukeran, ahalmena izango du kontratua proposamen onuragarrienari adjudikatzeko edo prozedura ezerezean geratu dela adierazteko, baina kasu guztietan arrazoitu egin behar du hori.


Alkatetzatik errekerimendua egingo zaio eskaintzarik onena aurkeztu duen lizitatzaileari, errekerimendua jaso eta hurrengo egunetik kontatzen hasita hamar laneguneko epean, jardun hauek egin ditzan:

a) Egiaztagiriak aurkeztu beharko ditu zerga-betebeharrak eta Gizarte Segurantzarekikoak beterik dituela frogatzeko, baldin eta ez baditu agiri horiek proposamenarekin batera aurkeztu.

b) Behin betiko fidantza ezarri. Fidantza hori adjudikazio-prezioaren % 5ekoa (BEZ kanpo) izango da eta Sektore Publikoko Kontratuen Legearen Testu Bateratuaren 96. artikuluan xedatutako edozein eratan ezarri ahal izango da.

c) Udal honekiko betebeharretan egunean dagoela egiaztatzen duten agiriak aurkeztea. 

d) Kontratua aurrera eramateko beharrezko bitartekoak jarriko direla adierazten duen dokumentua aurkeztea.


Adjudikazioa lizitatzaileak dokumentazioa aurkeztu eta hurrengo 5 lanegunetan gauzatuko da, betiere lizitatzaileak adierazitako dokumentazioa aurkeztu badu eta behin betiko bermea jarri badu.


Eskaintza onuragarriena egin duen lizitatzaileari kontratuaren adjudikazioa egiten ez zaionean, hark ez dituelako bete hartarako beharrezkoak dituen baldintzak, beste deialdi bat egin baino lehen, Administrazioak errekerimendu berri bat bidali diezaioke ondorengo lizitatzaileari, eskaintzak sailkaturik geratu diren ordenaren arabera, eta hala denean 5 lanegunen epea emango zaio hari lehen adierazitakoak betetzeko.


Adjudikazioa gehienez bi hilabeteko epean egingo da, proposamenak ireki eta biharamunetik kontatzen hasita. Sektore Publikoko Kontratuen Legearen Testu Bateratuaren 161.3 artikuluan aurreikusten denez, epe hori hamabost lanegunetan luzatuko da Sektore Publikoko Kontratuen Legearen Testu Bateratuaren 152.3 artikuluak zehaztutako tramiteak jarraitu behar direnean, balio anormalak edo neurriz gainekoak dituzten eskaintzak antzematen diren kasuetan.


Eskaintza anormaltzat edo neurriz gainekotzat jotzen denean, eskaintzaileari (edo eskaintzaileei, hala dagokionean) entzun egingo zaio, eta dagokion zerbitzuak aholkularitza teknikoa egin beharko du.


Kasu horretan, lizitatzaileak emandako arrazoiak eta eskatutako txostenak aintzat hartuta, kontratazio-organoak proposamenik onuragarriena egiten duen lizitatzaileari egingo dio adjudikazioa, Administrazioaren esanetan lanak egoki egiteko gaitasuna badu; bestela, anormaltzat edo neurriz gainekotzat jotzen ez den proposamenari egingo zaio adjudikazioa.


Sektore Publikoko Kontratuen Legearen Testu Bateratuaren 155.2 artikuluaren arabera, kontratua burutzeari edo jardunbide honi uko egiten bazaio, adjudikazioak lizitatzaileei eragindako gastuak konpentsatzeko Administrazioak zehaztuko ditu gastuok, lizitatzaileei entzunaldia eman eta gastuak justifikatu ondoren.


Kontratua hobetuko da administrazio agirian sinatuta, adjudikazioaren jakinarazpenean adierazitako epean.


Adjudikazio-hartzailearen erruagatik kontratua formalizatu gabe geratzen bada, Udalak bertan behera utzi ahal izango du kontratua, interesduna entzun eta gero, eta honek kalte-ordainak ordainduko beharko ditu.


III.- IZAERA, ERREGIMEN JURIDIKOA ETA JURISDIKZIO AGINPIDEDUNA
21. IZAERA ETA ERREJIMEN JURIDIKOA


Plegu honen arabera egingo den kontratuak izaera administratiboa izango du, eta bertan xedatzen ez den guztirako ondoko arauei jarraitu beharko zaie:

· Toki Jaurbideko Oinarrien 7/1985 Legea, apirilaren 2koa; eta 781/1986 Errege Dekretu Legegilea, apirilaren 18koa, Toki Jaurbidearen alorrean indarrean dauden xedapenen Testu Bateratua onartzen duena.

· 3/2011 Errege Dekretu Legegilea, azaroaren 14koa, Sektore Publikoko Kontratuen Legearen Testu Bateratua onartzen duena.

· 817/2009 Errege Dekretua, maiatzaren 8koa, Sektore Publikoko Kontratuen 30/2007 Legea zati batean garatzen duena.

· Administrazio Publikoaren Kontratuen Legeko Erregelamendu Orokorra, urriaren 12ko 1098/2001 Errege Dekretuaren bitartez onartua.

· Eta besterik ezean, zuzenbide administratiboko bestelako xedapenak, eta halakorik ezean, zuzenbide pribatukoak.

22. DATU PERTSONALEN BABESA

Kontratazio honen bitartez datu pertsonalak eskuratzen badira, kontratu-hartzaileak Sektore Publikoko Kontratuaren Legearen Testu Bateratuaren Hogeita Seigarren Xedapen Gehigarrian adierazitakoak bete beharko ditu, Datuen Babeserako abenduaren 13ko 15/1999 Lege Organikoan eta hori garatzen duten arauetan xedatutakoak biltzen baitira bertan.

23. JURISDIKZIO AGINPIDEDUNA

Kontratutik sortzen diren auziak Administrazioarekiko auzien jurisdikzioaren menpe egongo dira. Nolanahi ere, bi alderdiek nahi izanez gero, auziak arbitrajearen bidez konpondu daitezke, indarrean dagoen legerian zehaztutakoarekin bat etorriz.

MENDEKOTASUNEN PREBENTZIORAKO BERGARAKO TOKIKO IV. PLANA EGITEKO KONTRATATZEKO PROZEDURA IREKIA ARAUTUKO DUEN BALDINTZA TEKNIKO PARTIKULARREN PLEGUA

1.- EGIN BEHARREKO LAN, EKINTZA EDO ZEREGIN ZEHATZAK :
1.1- Bergarara egokitutako gaur egun Drogen menpekotasunen inguruko diagnostikoa egitea. Horretarako, honakoak kontuan hartuta:

· Drogen erabilpenaren eta beste mendekotasun-jokabide batzuen azken datu epidemiologikoak

· Gaur egunean herrian gai honekiko antzematen diren premiak

· Premia horiei erantzuna emateko dugun markoa (Euskal Autonomia erkideko mendekotasunen VI. Plana. 2011-2015)  

· Orain arte gai honetan herrian egindakoa

· Udalaren barruko nahiz udalerriaren esparruak kontutan hartu beharko dira.

· Parte hartzea maila politiko, tekniko zein herri mailan: gaian inplikaturiko talde, eragile eta oro har herritarren parte hartzea ziurtatzea, emakumeen parte hartzea ere ziurtatuz, udalaren barruko nahiz kanpoko parte hartzea prozesurako oinarrizko metodoa izatea.

· Diagnostikoa egiterakoan pertsonen datuak lantzerakoan, sexuaren arabera bereiztuta lantzea, eta hemendik abiatuta, genero adierazleak aztertzea. 

1.2.- Tokiko Plana burutzea:

- Diagnostikoan oinarritutako 5 urteko plangintza zehaztea: ildo estrategikoak; ildo bakoitzerako helburuak; programak beraien justifikazio diagnostikoarekin, burutu beharreko proiektuak eta ekintzekin, ebaluaziorako adierazleekin, hartzaileak, inplikatutako erakundeak; jomugak.

· Emakumeen berezitasun sozialak, psikologiakoak eta fisiologikoak aintzat hartu beharko dira helburuak eta ekintzak diseinatu, zerbitzu bat konfiguratzean edota ondasun baten ezaugarri teknikoak zehazterakoan
 -   Parte hartzen duten eragileen funtzioak eta erantzukizunak zehaztea.

-  Plana garatzeko beharrezko baliabideak zehaztea.

-  Plana Udal barneko zein kanpoko praktikan integratzeko metodo eta prozedurak zehaztea.

- Gaian inplikaturiko talde, eragile eta oro har herritarren parte hartzea ziurtatzea, udalaren barruko nahiz kanpokoa

- Prozesuaren jarraipenerako eta ebaluaziorako tresnak eta honen guztiaren prozesua bera.

2.- BESTE BETEBEHAR BATZUK

Aipatutako eman beharreko zerbitzuaz gain, adjudikazio hartzaileak honako betebeharrak izango ditu: 

· Zerbitzua behar bezala emateko beharrezkoak diren langileak jartzea.
· Zerbitzua burutuko duen arduradunak ondorengo kualifikazioa izatea:

· Gizarte arloko lizentziaturaren bat.

· Genero gaietan prestakuntza edota lan-esperientzia izatea.

· Prozesu osoa euskaraz egiteko gaitasuna kalitatezko euskaran, ahoz eta idatziz. Horretarako honako betebeharrak izango dituzte:

· kontratatutako enpresako langileek Bergarako Udalak berak bete behar lituzkeen pareko baldintzak bermatu beharko dituzte, hizkuntza gaitasunei dagokienez; horregatik, eman beharreko zerbitzuen izaera kontuan izanik, Europako Erreferentzia Markoaren C1 gaitasun maila egiaztatu beharko dute jardueran parte hartuko duten langileek. 

Kontratua adjudikatu aurretik egiaztatu beharko du enpresak zerbitzua emango duten pertsonek badutela eskatutako hizkuntza gaitasuna.

Era berean, enpresa kontratatu eta geroago zerbitzua emango duen pertsona berririk sartuko balitz, horiek ere eskatutako hizkuntza gaitasuna egiaztatu beharko dute.

Hizkuntza gaitasuna egiaztatzeko honako bi bideak erabili ahal izango dira:

· Zerbitzua eman behar du(t)en pertsonak/ek eskatutako hizkuntza gaitasuna dauka(te)la ziurtatzen duen agiria aurkeztea edo,

· Bergarako Udalak erabakitako froga egitea.

· Udalaren ohiko jarduna euskaraz izanik, diagnostikoa eta plana osatzeko eginkizunak (bilera, akta, galdetegi, proposamen...) euskaraz bideratuko dira, ahoz zein idatziz. Hala ere, prozesuan parte hartzen duten pertsonen hizkuntza eskubideak eta pertsonok prozesuan eraginkortasunez parte hartzeko aukera bermatu beharko dira. 

Behin betiko dokumentuak, berriz, euskaraz eta gaztelaniaz aurkeztu beharko dira.

Zerbitzua ematean erabiltzen diren euskarazko testuak zuzenak eta egokiak izatea bermatu beharko du kontratatutako enpresak. Hori ziurtatzeko, zabalpen handiko testuak edota behin eta berriz erabiltzekoak Udaleko Euskara Zerbitzura eramango dira, zuzentasuna egiaztatzeko eta, maila desegokia balitz, enpresari eskatuko zaio bere kontura zuzentzea.

· Enpresa adjudikazio-hartzaileak Bergarako Udalaren hizkuntz araudiaren arabera jokatuko du, kontratuaren xede diren jarduera guztietan; eta beraz, enpresak Udalarekin dituen ahozko zein idatzizko harremanak euskaraz izango dira.

· Sortzen diren dokumentu guztietan komunikazio ez-sexista bermatuko da, hizkuntzaren erabilerari, ikonografiari eta ematen diren mezuei dagokienez. Eta genero-rolen berdintasunean, aniztasunean eta erantzukidetasunean oinarritutako adierazpenak sustatuko dira.

· Diagnostikoa eta Tokiko Plana bi hizkuntzetan aurkeztu beharko dira; hiru kopia paperean eta beste kopia bat euskarri informatikoan (CD-ROM) entregatuko dira. Paperean egindako kopiak DIN A-4 formatuan eta ondo azaleztatuta entregatuko dira,  eta euskarri informatikoan egindakoa Word eta PDF formatuetan

· Aurkezpen publikoak egitea maila politiko, tekniko zein herri mailan. 


